
Ed. 49. Befndarálit

um frumvarp til laga um ábyrgðarfjelög (stj.frv.).

Með frumvarpi þessu, verði það að lögum, er öllum erlendum ábyrgðar- 
fjelögum, nema þeim, er hafa rekið ábyrgðarstarfsemi hjer á landi í full 20 ár, 
gert að skyldu að setja tryggingu fyrir greiðslu ábyrgða, að hafa aðalumboðsmann 
hjer á landi og varnarþing þar sem hann er búsettur. Enn fremur verða öll þau 
fjelög, er ábyrgðarstarfsemi reka hér á landi, háð eftirliti stjórnarráðsins. Loks 
eru með 3. gr. frumvarpsins settar reglur um stofnun innlendra ábyrgðarfjelaga, 
er væntanlega tryggja fullkomlega skil og efnahag þeirra.

Nefndin lítur svo á, að þetta sjeu verulegar og þýðingarmiklar rjettar- 
bætur, og ræður því háttv. deild til að sainþykkja frumvarpið óbreytt.

Alþingi, 8. júlí 1913.

